
Crèsia de su Coru
Sacru

Sa crèsia s’agatat in sa pratza cun su
pròpiu nòmini, in unu logu chi ddi nant “Sa
Burra”. Unu tempus ddoi fiant pasturas e
ortus. Sa genti s’arregordat ancora de su
putzu acanta de sa crèsia. In su 1927, una
cantina in bia de Aristanis diventat logu
de cultu e parròchia. Sa crèsia dd’iant
istituida a manera ufitziali su 1 de su mesi
de ladàmini de su 1954, ma cumentzant a
ndi dda pesai su 26 de làmpadas de su
1960 e dda cunsacrant su 23 de
donniasantu de su 1969. In una parti de sa
faciada si scerat sa pedra de asuta,
s’àtera est arrebussada cun ventanas
muradas. Su campanili est a parti manca.
Aìnturu est una crèsia a tres navadas
partzidas cun pilastrus e pomentu in
màrmuri biancu. In su presbitèriu fait a biri
unu mosàicu mannu cun sa figura de su
Coru Sacru. Àteras òperas funt sa de sa
Via Crucis de Rita Chillotti e sa stàtua de
linna de su Coru Sacru de Gesus.

